
Le krakeri dé vani & I'anhyanna

On grimperi, ke grepeché amon na
kalyoiutse echkaye, che kranpounave a
min-mo i trotse de letse vérde (Carex
sempervirens), k’arouvave a lyeta du tro
a tro. Férmo grantin che tsigave kontre
la fritha, kan, de vire-te-delé, na mota lya
trocha e nothron krakeri parte a rideve,
in fajin kotye katsevindon e peridré avo
le vani. Ma, vo ne devenera djyemé yo
I’adyé lye jela ateri ? Min vé vo le dre
to tso : lye tsejé la titha la premire din
la lota de na vilye femala ke ch-in-dalave
in ramachin di grejale! A kou chur ke
chtache ne ch-atindi pa a chta pout’arou-
vaye. Apri chin, vinyide pa me fére in-
krére ke hou bagre de female no trakor-
chon pa!

Le tsamé d’Omata.

Patois de Charmey (Gruyere).

Le pé dé I3, Ié ga, le regilice
é la py6ta de lévra

Tsakon konye e pe de la (Lycoperdon).
Chon ti komestiblyo, ma, po le ramacha,
fo pa atindre ke chan vouepo oubin ke
fachan la foumére. Le Doyin Tseno, de
Vuedin, trovave k’iran lé melyot chanpi-
nyon, k’6che joi pu megji.

Le ga (Polyporus) krechon chya chu
la fonda di j’abro ou le vilye tron. N’in
d’a chatyin ke chon bon, ma chon ti plye
ou min indigeste. Le tsérpin che fabreke
avoui on ga (Ungulina fomentaria).

Le regalice (Polypodium) lye na chou-
arta de fyadze. Le j’in fan n’in chuchon,
bin galya chukraye.

La pyota de lévra (Lycopodium) kre
pérmi le pi de tsin e le letse. L’inplyeyi-
van’on yadzo po kola le lathi din le dyetso,
in la betin ou fon dou kolya.

Kaisar.

Patois de Charmey (Gruyere).

F6 pa to dre ou chénya...

Din n’a bouna familye dé nothra kotse
l-y-a dza katro j’infan, ti revelyi kemin
n’a panera de rate.

On dzoa, la dona konte a cha pitita
binda ke le bon Diu vou ré I'ou-j’invoulyi
on piti. Bin chur ke chta novala n’e pa-
j-ou chin on tsiron de j’echplikahyon...
Le deri demande :

— Adon chere po kan chi novi pou-
pon ?

— Po le mi de fevre, ke kreyo.

E tote la binda dé fére di ché de benéje.

To d’on kou, le pye kachérou che raveje
e dvui di gro j'ye di a cha mére :

— Vo I’é¢ dza de ou chénya ?...

Pekoji di Chouvin.

Fo prindre chin k’on trave...

L’otri, m’¢ travo a la bouteka avui n’a
filyeta degremilya ko to. L’avi dza n’a
pitita chéra e vinyan de n’in reporta ouna
tota fretse.

Li demando :

— T’aré pa mi ama on piti frare po
tsandji ?

— O, bin chur ; ma din ha méjon, yo
lé mére I'y-e jelaye po tsertchi on piti
frare, ti 1& bouébo iran to né. Adon l'a
kan mimo mi ama prindre n’a pitita fi-
lyeta...

Pekoji di Chouvin.

Ou catetchimo

— Dite-vé, moncheu l'incourao, 1'é¢ ve-
ré ke le bon Diu li é perto ?

— Ma bin chur, mon galé bouébo.

— Veér no, lie achebin a la kaova ?

— Ma voué, to djuchto.

Adon, lou bouébo ché viré vé chon ami :

— Ora te vé, tyin dzanlya, vér no, no
jan rin dé kaova'!
H. Perroud.

Patois de la Grevire.

